
KAN SIKUL NSS-IN THEI |IAK KAN PHUN

3rd July, 2024 : Mission Vengthlang, Aizawl: Ni
22.6.2024(Inrinni) khan Principal remtihnain  kan Sikul NSS-
te chuan Lushai Corner leh Rawpuichhip YMA te nen
thawkhovin Rawpuichhip ram, Mamit panna kawngpui kamah
thei \iak 35 kan phun. Heng thei chi hrang hrangte hi Vantlangin
an rochun zui tur a ni.

Kan Sikul a\angin NSS Volunteer 73 (Girls-44; Boys-28)
bakah P.O 3- Sir Joseph Vanlalhruaia Sailo, Sir C. Lalrintluanga leh Sir
Lalthantluanga Chawngthu ten kan ho va, Bus 2  hmangin dar 9:30AM
velah Sikul a\angin kan thawk chhuak. Sakawrtuichhun lamah kalin kal
a sawt lo hle. Phunchawng pelh hretah kawng chhak lam minin kawng a
hnawh a, motor tam tak a lo tangkhang a. Motor kal theih tawk turin
kan volunteer-te nen kan thian fai. Kawng chhak lam hi a sang hle a, lei
a la \il hak hak bawk a, a nuam fahran lo. Kei ni khan zu nang fuh lo ila,
kawngpui kha a block rei fu ang.

Thei \iak kan phun zawh hian Rawpuichhip YMA Hall-ah
Awareness Campaign kan nei a. Rawpuichhip YMA President
Pu H.Vanlalzapa leh VCP Pu C.Lalrinawma te bakah Lushai
Corner neitupa Pu Robert Lalthanmawia  ten thu an sawi. Re-
source Person Pu C.Lalrintluanga chuan ramngaw kan \hiah zel
avanga Mizoram sik leh sa danglam tak dan leh khaw lum chhoh zel dan
te leh thingphun pawimawhna te tawi fel takin a sawi. Kan volunteer
Lalrinhlui, XII/D chu thiam takin a zai bawk a ni.

CHATUAN RAM PAN

 Upa H. Sangkhuma, kan School Of-
fice Assistant nu, Pi Lalrinsiami(74) chuan
Dt.20.06.2024 khan chatuan ram panin
min kalsan a, a tukah vui a ni. Vuinaah
hian thawktu \henkhatte an kal.

Zothanpuia, XII/F zirlai pa, Pu
Lalruatkima Pachuau(47) chuan Dt.
21.06.2024 khan chatuan ram panin min
kalsan a, hemi ni hian vui nghal a ni.
Vuinaah hian zirlai thlan bik leh thawktu
\henkhatte an kal.

Upa Lal\hapuia, High School
zirtirtu û, Pu Ralkapkima(62) chuan
Dt.26.02.2024 khan chatuan ram panin
min kalsan a, hemi ni hian vui nghal a ni.
Vuinaah hian thawktu \henkhatte an kal.

Lalmalsawmzuali Sailo, XII/D
zirlai pa, Pu Lalhnuna(88) chuchuan Dt.
26.06.2024 khan chatuan ram panin min
kalsan a, hemi ni hian vui nghal a ni.
Vuinaah hian zirlai thlan bik leh thawktu
\henkhatte an kal.

Chhiat tawk chhungte Pathianin
thlamuanin awmpui zel rawh se.

Phek lehlamah chhunzawm a ni

ZIRTIRTU THAR

 Kan School chuan
zirtirtu thar kan nei a, July
1, 2024 khan a rawn
zawm. High School lam
zirtirtu tur a ni.

Hming : Samuel Malsawmhlua
Kohna : Samuel
Pa hming : Rozama Chawngthu
Thiamna : B.Sc.(Maths), MTET,

  M.A (Edu), M.Ed
Veng : Mission Vengthlang
Birthday : January 23
Vacancy : 89.89%
Ei duh zawng : Dangpuithu, Ajinamoto
leh Nghapihte a ei ngai lo. Buh kan hi a
chaw tui tih ber a ni.



 

Lalrintluangi XII/A-7

Lalrinzuali XII/C-1

Mesak Lalrinhlua Varte XII/C-34

Remruatfela XII/D-65

Marcus Lallawmawma XII/E-69

Lalthianghlimi XII/F-45

Lalthantluanga Chawngthu
Mb. No. 8014344688

F. Lalrinzuala
Vanlalremruata

Lalrinzuali
Rebecca Rosangpuii
Esther Lalruatkimi

 

HETI HIAN...

Mitin mai hi kan dinhmun a
inang lo hle mai a. |henkhat an
hmel\ha a, \henkhat an hmelchhia.
|henkhat an hausa a, \henkhat an
rethei thung. Nungchangah pawh
zaidam deuh an awm a, \henkhat
thinchhe deuh. Amaherawhchu, tute
mai pawh hi kan inen dan azirin kan
felin kan fel lo thei. Tu emaw kha a
\hatna lai hmuhsak lova a chhiatna lai
hlir i hmuhsak chuan, i tan mi \ha a ni
thei bik lo ang a, chu bakah, amah
ngei pawh khan rilru lamah harsatna
a tawk thei a ni.

Mite hi mi \ha tak an nih thu
kan hrilh hriat emaw, mi \ha tak anga
kan va ngaih phawt chuan, anmahni
khan thil sual tih an hreh phah ang a,
nun kawng \ha an zawh theih phah
\hin a ni. Depression te hi tun laiah a
hluar hle a, heng depression nei tam
takte tihdamna damdawi \ha tak, man
tlawm em em mai chu an \hatna lai
kan va hmuhsak hi a ni tlat a nia!

Mi dangte nun kawng dik lo
siam \ha tur hian hremna ringawt hi a
tawk lo fo. Hmangaihna nena kan fuih
a, an chungah eng nge thleng, eng thil
nge an hma chhawna hetianga an lo
awm tihte hi ngaihtuah hmasa ila. An
pheikhawk kan bun ve a, an rah leilung
kan rap ve a nih ngawt loh chuan
sawiselnate hi kan sim a \ha hle.

Tun laia mi fing chuanin Side
A a\ang ringawtin ngaih dan an siam
zung zung tawh lo va, Side B an
ngaihtuah tel a, chuta \ang chuan
thuthlûkna an siam \hin. Chutiang
chuan keini pawhin thuthlûkna siam
kan tum ve \hin tur a ni.

Phek 1-na chhunzawmna

Pu Robert Lalthanmawia hi kan zirlai hlui niin Lushai Corner a
din a, Agri&Manufacturing Tools & Equipment chi hrang hrang a zawrh
bakah dealer a ni bawk a, construction work kalpui bawkin engineer
engemaw zat a ruai bawk a, entrepreneur hlawhtling tak leh hma lam eng
tak a tih theih tawh.

Pu Roberta hian a Sikul hlui tana thil \ha tih let ve hi ba tlata a
inhriat avangin NSS P.O te nen sawi hovin hetiang programme hi duan
chhuah a ni. Kum danga sum tam tak kan senna \hin Bus chuan man leh
Refreshment zawng zawng hi Pu Robert-a hian a tum vek a ni. Kan
Sikulah Nauban huan kan buatsaih mek thu leh Park Bench
siamna tur kan laih zawl thluah tawh thu te hrilhin, Park Bench
min siamsak mai theih tur thute chu kan thawhhona rah duhawm
tak niin kan hria.

Kan Sikul a\anga zir chhuak, mahni kalna lama mi hlawhtling tam
tak an awm tawh a, Pu Robert-a anga mahni Sikul vei zui a, hetiang
dinhmun a nih theihna chhana kan Sikul ngai a, thil \ha eng emaw tak tih
tum zui hi an tam awm lo hlein kan hria.

Awareness Program neih zawh hnuah Rawpuichhip khawlaiah
Sanitation Work kan nei leh zawk a, zan dar 8:00 rik hma deuhvin tluang
takin Sikul kan rawn thleng leh a ni.

-C. Lalrintluanga, NSS P.O

NUI LAWK ANG!

@ A thil ru lai VDP hovin an man a, thinrim tawkin “Engtia
vuak nge i duh?” an ti a. “Vuak \helh...”

THU ZIAH
-Remruatfela, XII/D-65

Dawhkan bulah chuan eng emaw tak ziah tum
chuan ka \hu a. Chutia lehkhapuan ruak ka en reng lai
chuan ka ngaihtuahna pawh a rawn ruak ta vek mai.
Ka thil ngaihtuah zawng zawng chu bo vek ang mai hi a
ni, ka ngaihtuah thiamna leh theihna chuan mi chhuahsan
a ni ber e. Ka thluak chuan chawlhkar tawp hman a
tum poh a ni ang hmiang. Lehkhapuan chuan ka ziah
hun a nghak reng ang maiin min melh hian ka hria.

Ziaktu \henkhat pawh hian han ziah ngaihna
hriat loh hun lai hi an hmachhawn ve a. Thil ninawm,
hahthlak, leh thinrimthlak tak a ni, "Ka ngaihtuahna ang
a ka ziah nghal vat loh vang em ni?" tih leh "Thiam thil hi
ka nei tak reng em?" tih ngaihtuah loh a har hle. Mahse
beidawng suh, ziaktu duh tak! He hun pawh hi a la liam
dawn si a. Thâwk la la, i dawhkan ata chu kal sawn la,
i rilru chu ram dangah dah rawh. A châng chuan, kan
thiamna leh theihna  han chher thar leh dawn chuan awm
hmun thlak danglam emaw thlirna thar emaw chauh kan
ngai \hin.

Chuvangin, beidawng suh, i thuziak pawh
chhunzawm zel la, sentence pakhat chauh pawh ni se a
pawi lo, i thuziak kha a \hat famkim kher a ngai lo, tuna
kan Zirtirtu te pawh hi an hun laia Zirlai naupang tho
kha an ni si a. Lehkhabu ziaktu ropui Stephen King-a
chuan "Ziah hi zana chhum zing hnuaia lirthei khalh ang
mai a ni. I headlight thleng chauh i hmu thei a, mahse,
chumi chuan i zin kawng zawng zawng chu i zawh thei"
a ti si a.

HRINGNUN THAWNTHU BU
-Lawmsangzuali, XII/C-5

Pa pakhat, a lua kel sam \o chiai tawh leh a
hmai vun chuar deuh vûn a\anga mi upa tawh tak tih
hriat tak nen hian, ka khawi ilo vahnaah kan inpel a.
Iptepui rih hmel tak,  dar inchen lo duaia a ah avang
chuan; a iptepui ah chu a ruak lo hle tih a hriat a,  chutia
a pên sawih sawih ka hmuh chuan ka thlir zui vang vang
a, hei hi ka ngaihtuah ta a: “Duhthusam eng emaw tak
chu a nei ve ngei \hin awm si a.”

Nu leh pa, pi leh pu, min enkawltute ngaihtuah
ila, anmahni nun thawnthu, an nun lehkhabu \heuh,
nangmah ang bawk khan an keu ve mek tih i ngaihtuah
tawh ngai em?

Hmeichhe naupang pakhat hi Mizoram khawii
laiah emaw hnap tawlh uai fip fepa kal chhet chhet turin
a lo piang ve a. Naupang te mai a nih vangin khawvel
awm dan chu mak a ti a, ropui a ti a, a hlim a, lasi
thawnthu leh wadi hla nen suangtuahna ramah lêngin
duhthu tam tak a sam ve \hin. Tichuan, zirna run a han
kai a, khawvel nunrawnzia a hre thiam \an a, chhungkaw
buaina nen , \hian inkar buaina nen, sum dinhmun nen,
zirlai nen! Heiham…Nun chu favang huna pangpar vul,
phengphehlep mawi tak tak leng vel ang mai mai ni hauh
lovin, fura thli leh rialin inchung a den rik pawp pawp
ang a lo ni zawk si! Hmangaih ber unau leh \hiante’n a
thinlai hriau ang an chhun thi sak sawk sawk hun a lo
thleng a.Thawchham khawpin, a mittui leh hnap hruk
zawh rual loh nen Lalpa a au ve a. “Khawi nge, kawp
lai di neiin run han rem ila, fanau neiin bul i \an \ha teh
ang!” a ti a, nang i lo piang ta a ni.

I nun thawnthu chu tluang taka ziah i duh a,
theihtawp i chhuah. Mahse, i nun thawnthu bu a lo pian
theihna chhante khan an nun thawnthu bu, nitin chawl
lova ziah tur an nei ve asin. Nun vawi khat, dam vawi
khat, chance vawi khat, i tan, an tan.

Hmeichhe naupang rilru a put kha, eng tikah mah
a ral dawn lo. Thilpek ho te i pek changa a lawm em em
\hin chhante kha… Hmeichhe naupang te khan
duhthusam a la nei ve reng a, tipuitling turin khua reiin a
tlaisan tawh si.

Vawi khat thawnthu ziah \heuh \heuhah mitinin
duhthusam chu kan nei \heuh. An duhthusam chân huama
hmangaiha enkawltu che inpekna ropui hi, engtin nge i
chhân dawn le? An thu hnialin em ni? An thinlung tina
hial khawpa \awngkam chaltlai chhah khumin em ni?
Nangma’n i hre chiang ber e.

An duhthusam an puitlin theih loh chhan kha
ngaihtuah la, eng vanga nanga duhthusam daih tihpuitlin
tuma hah em em nge an nih hriat thiam tum ang che.

Article

        K E I M A H
-Lalthantluanga Chawngthu, Lecturer

Khawvel hrehawmna
Ka hmuh loh nan ka maimitchhîng a,

Tuipui fâwn velin
Min lên bo loh nan ka tlanchhia a;

Thangvan siâr, ni leh thla
Ropuina ka chhiar thiam nan Bible ka kêu a,

Hringnun hlutzia
Ka hriat nan thlanmual ka pan a;

Beidawnna rapthlakzia
Theihnghilh turin Vanram ka beisei a;

Ngaihtuahna dik
Ngaihtuahin rilru ka sêng \hin.

SAY NO TO DRUGS CAMPAIGN

Dt. 26.06.2026 Devotion Period-ah khan In-
ternational Day Against Drug Abuse and Illicit Trafficking
pualin, Kulikawn Police Station-te’n School Multipur-
pose Hall-ah ‘Say No To Drugs Campaign’ hun an rawn
hmang a. Hemi hunah hian zirlai zawng zawng an tel
vek a ni.

Poem

NGAIH LAI R2

by Ngaite_Baby-a, XII/B-39

Mau paw’n châng a neih chuan,
Nang ngaih châng hi chu a awm lo thei lo;

Hmuh leh hlan mawlh ka nghakhlel,
Chhawrthlapui eng paw chiai mai ianga,

I sakhmel han paw chiai mai te;
Angel vâr rual te,

Sum tam tak aia hmuh nuam
I biangsum te;

I chhingmit siâr ang maia han de set set mai te-
Leh i heh sen vâm ham mai te kha;

Aw! hmuh leh ni her chhuak tak ang maw?

IN THE WHISPER OF THE
ANCIENT OAK

-Laldintluanga Chhunthang, XII/B-36

“Will you remember me when I fade into the night?”
she sighed,

“In the echoes of the wind, in the moon’s soft light,”
he replied.

With a tender gaze, she nestled in his arms so tight,
Their love a melody in the silence of the night.

Beneath the ancient oak, a stone guardian stands
tall,

Clasping his beloved’s essence, never to let fall,
Time turned her into bones,

While war turned him to stones,
In his arms she lays

Yearning for happier days,
Still, they find comfort in each other.

A monument to devotion, where love eternally calls,
Their union enduring, beyond mortal walls.

Like the gentle rustle of leaves in a tranquil grove,
Their love persists, a symphony of unwavering

trove.

In the quiet refuge of time’s embrace,
Their love, a beacon, transcends all space.

CCA HOUSE HRUAITU THLANG

Dt. 21.06.2024 (Zirtawpni) chawhnu khan
CCA House (Higher Section) hruaitu tur thlan a
ni a. Heng mite hi thlan chhuahte chu an ni:

BLUE HOUSE

Leader : Lianhmingpuia, XII/D-61
Secretary : Vanlallawmawma, XII/F-79
Treasurer : Lalthanmawii, XII/D-21

GREEN HOUSE

Leader : Theophil Laldampuia, XII/A-37
Secretary : Malsawmpuia, XII/D-62
Treasurer : Lalnunsangi, XII/F-36

RED HOUSE

Leader : J. Lalhruaimawia, XII/A-23
Secretary : Stephen Lalrinnunga, XII/F-78
Treasurer : Sarah Lalmuanpuii Pachuau,

  XII/E-39

BLUE HOUSE

Leader : F. Lalmuanpuia, XII/E-58
Secretary : Johan Hmangaihzuala, XII/E-68
Treasurer : Hannah Vanrohlui, XII/E-10

DIFFERENT QUOTES
by  Different Thinkers

 Tunah chuan ani chu ka ‘hêl lai di’a ni a; a tana a
ruka lo rinawm ve em em leh lo vei ve em em tu...
Amah  ka ‘hêl lai lungrun’ ngei chu.

-Lawmsangzuala, XII/D-59

LAWMMAN PAHNIHNA DAWNG

Dt. 30.05.2024 (Nilaithawh\anni) khan ‘Drug
Free Mizoram Walk-2024 on the Spot Painting Com-
petition, Mizoram Police Department buatsaihin, S.P
Conference Hall, Aizawlah neih a ni a. Secondary Sec-
tion a\angin zirlai 5 an tel ve a; Jessey Lalruatfela, IX/
B-112 chuan lawmman pahnihna a dawng.

OLYMPIC DAY RUN-AH TEL

Dt. 23.06.2024 (Inrinni) zing khan Olympic
Day Run-ah Boys’ Hostel-a awm mekte zinga mi 82
te chu kan School T.T Club aiawhin Sikulpuikawn
a\anga Lammual thleng an tlan. Sports & Youth Ser-
vice Department, etc Minister khuallian a nihna hunah
hian lawmman 4-na (tlan tam lamah) kan la. Kal zawng
zawngte’n Thomas Bach, International Olympic Com-
mittee President leh Dr. P.T.Usha, National Olympic
Committee President-te hming sign-na Certificate an
dawng vek a ni.


